
 
 

1. შესყიდვის ობიექტი: შიდასახელმწიფოებრივი მნიშვნელობის (შ-32) თბილისი-ველი-

გაჩიანი-რუსთავის საავტომობილო გზის კმ9(8+400)-ზე, არსებული 

რკინიგზის გზაგამტარის რეაბილიტაციის სამუშაოები  

 

 
2.  სამუშაოთა შემადგენლობა 

ჩასატარებელი ძირითადი სამუშაოთა სახეობები: 

- დაკვალვა და კორიდორის გაწმენდა 

- მიწის სამუშაოები 

- დრენაჟის მოწყობა 

- საგზაო საფარის მოწყობა 

- საგზაო აღჭურვილობისა და მონიშვნის მოწყობა 

- ვაკისის/ჭრილის ფერდობების დაცვა 

ხიდი: 

- მოედნის მომზადება 

- ბურჯების პერანგში მოქცევა 

- მალის ნაშენის და სავალი ნაწილის მოწყობა 

- ხიდის აღჭურვილობის მოწყობა 

- ჰიდროიზოლაცია, ნაკერები, საფარი 

 

3. სამუშაო ადგილის მომზადება და გარემოს დაცვა 

შემსრულებელი პასუხისმგებელია სამუშაოსათვის გამოყოფილი ადგილის შესაბამის გამოყენებაზე, სამუშაოების 

დასრულების შემდეგ გარემოს საჭირო და სათანადო აღდგენაზე, ავტოტრანსპორტის ინტენსიური მოძრაობის 

პირობებში შეასრულოს სამუშაოები პერსონალითვის უსაფრთხო პირობების და ეკოლოგიურად მისაღები გზით 

და ვალდებულია დაიცვას შემეგი პირობები: 

- უზრუნველყოს სამუშაო ადგილის ფარგლებში მდებარე ხეების და მცენარეების სიცოცხლისუნარიანობა. 

- მინიმუმამდე დაიყვანოს ხმაურის, ვიბრაციის და მტვრის გავლენა. 

-   სამუშაოების დასრულების შემდეგ შემსრულებელი ვალდებულია თავისი ძალებით და სახსრებით 

დაუყოვნებლივ გაათავისუფლოს სამუშაო ადგილი მანქანა-მექანიზმებისაგან, მოწყობილობა- 

დანადგარებისაგან, მასალებისაგან, დროებითი ნაგებობებისაგან და ა. შ. 

- სამუშაო  ადგილის  ფარგლებში  უზრუნველყოს  გარემოზე  ეკოლოგიური  ზემოქმედების  მინიმუმადე 

დაყვანა. 

- სამუშაოების შესრულების პროცესში საავტომობილო გზაზე უზრუნველყოს სამუშაო ადგილის 

შემოფარგვლა და დამცავი გამაფრთხილებელი თვალსაჩინოების და შუქნიშნების დაყენება. 

 

 

4.  სამუშაოთა წარმოება 

      შესასრულებელი სამუშაოების მაღალი ხარისხისა და მოქმედ სამშენებლო ნორმებთან შესაბამისობის და წესე-

ბის დაცვით, მიმწოდებელი ვალდებულია უზრუნველსაყოფად, შემსრულებელი ვალდებულია მასალების (ცემენ-

ტი, არმატურა, ფოლადის ბაგირი, ღორღი, ქვიშა, მინერალური ფხვნილი, ბიტუმი, ლითონის მილები, საგზაო ნი-

შნები, საღებავი და სახვა) ხარისხის ყველა საკონტროლო გამოცდა და შემოწმება მათი გამოყენების ვარგისიანობა-

ზე განახორციელოს აკრედიტებულ ლაბორატორიაში, რაზეც უნდა წარმოადგინოს შესაბამისი დასკვნები და რეცე-

პტები;  

       სამუშაოებში შემსრულებლის მიერ გამოსაყენებელ მასალებს და კონსტრუქციებს უნდა ჰქონდეს პასპორტი ან 

სერთიფიკატი. მათი ხარისხი უნდა შეესაბამებოდეს საქართველოში მოქმედ სტანდარტებსა და სამშენებლო 

ნორმებს. 

 

5. გეოდეზიური ზედამხედველობა 

შემსრულებელი თავისი ძალებითა და სახსრებით უზრუნველყოფს მშენებარე ობიექტზე გეოდეზიურ 

ზედამხედველობას.  

 

 

 

 

ტექნიკური დავალება 



6. ნორმატიული დოკუმენტები 

მუშაობის პროცესში შემსრულებული ვალდებულია სამუშაოები შეასრულოს საქართველოს კანონმდებლობით 

გათვალისწინებული შესაბამისი სამშენებლო და გარემოსდაცვითი ნორმებისა და წესების შესაბამისად. 
 

7.  სამუშაოთა წარმოების ჟურნალი 

      სახელშეკრულებო ობიექტზე შემსრულებელმა უნდა აწარმოოს სამუშაოთა წარმოების ჟურნალი, რომელშიც 

ყოველდღიურად ჩაწერს დღიური შესრულებული სამუშაოების მოცულობას, შემსრულებელი პერსონალის 

მონაცემებს, გამოყენებული მექანიზმების და მოწყობილობების ჩამონათვალს,  ხარისხის დაცვის პროცედურებს და 

სხვა; 

       მოცემულ ჟურნალში, ტექზედამხედველი სისტემატურად, ხოლო შემსყიდველი პერიოდულად აღნიშნავს 

თავის შენიშვნებს, დაკვირვებებს და რეკომენდაციებს სამუშაოს წარმოების შესახებ; 

       ჟურნალში ჩაიწერება განსაკუთრებული დავალებები, აღმოჩენილი დეფექტები და მათი აღმოფხვრის ვადები; 

       მიმწოდებელმა უნდა აწარმოოს ყველა საშემსრულებლო ტექნიკური დოკუმენტაცია, რომელიც განსაზღვრუ-

ლია მოქმედი სამშენებლო ნორმებით და სტანდარტებით; 

       (სამუშოათა წარმოების ჟურნალი და სხვა დოკუმენტები უნდა იწარმოოს საქართველოს ეკონომიკური განვითარების მი-

ნისტრის 2008 წლის 10 ივნისის #1–1/23 ბრძანებით განსაზღვრული ფორმის შესაბამისად). 

 

8.  სამუშაოთა მიღება-ჩაბარების წესი 

დასრულებული სამუშაოს მიღება ხორციელდება საქართველოს რეგიონული განვითარებისა და 

ინფრასტრუქტურის სამინისტროს გამგებლობაში არსებული სახელმწიფო საქვეუწყებო დაწესებულების - 

საქართველოს საავტომობილო გზების დეპარტამენტის თავმჯდომარის ბრძანებით შექმნილი სპეციალური 

კომისიის მიერ და საქართველოს ეკონომიკური განვითარების მინისტრის 2008 წლის 10 ივნისის №1–1/23 

ბრძანებით დამტკიცებული წესის შესაბამისად. 

 

9. გასაწევი მომსახურების ხარჯთაღრიცხვა და ფასები: 

გაუთვალისწინებელი თანხების გამოყენება მოხდება მხოლოდ შემსყიდველის ნებართვით, მისივე 

ინიციატივით ან მიმწოდებლის მიერ დასაბუთებული და არგუმენტირებული წინადადების განხილვისა და 

შეთანხმების საფუძველზე შემსყიდველის სათანადო გადაწყვეტილების მიღების შემდეგ. 

 

10. სამშენებლო პროცესების გამჭვირვალობა: 

მიმწოდებელი ვალდებულია უზრუნველყოს პირდაპირი (უწყვეტი) ვიდეოტრანსლაცია სამშენებლო ობიეტიდან, 

რაც გულისხმობს სამშენებლო უბნებზე შემსყიდველთან შეთანხმებული რაოდენობისა და ტექნიკური 

პარამეტრების მქონე ვიდეოსათვალთვალო წერტილ(ებ)ის განთავსება. სამშენებლო უბნებზე განთავსებული 

ვიდეოსათვალთვალო მოწყობილობებიდან ვიდეონაკადი უწყვეტად უნდა მიეწოდოს საავტომობილო გზების 

დეპარატემენტის კუთვნილ სერვერს. 

 


